
Göyçə, Zəngəzur, Qafan ... doğma səslər üçün qəribsəyib 

Əslində, İrəvan indi elə bir si-
yasi və psixoloji durumdadır ki, 
kiminsə onlara kömək əli uzatma-
sı istisna edilir. Çünki Azərbay-
can əsgəri 2020-ci ilin payızında 
torpaqlarımızı viranəyə çevirmiş 
işğalçıları tamamilə məhv et-
məyin bir addımlığında olarkən, 
onları Kreml xilas etmişdi. Bəli, 
biz Ermənistana layiq olduğu cə-
zanı verməyə tam hazır idik və 
 Moskvadan xahiş gəlməsəydi, bu 
cəza bir neçə saata reallaşa bilər-
di. Sonra nə oldu? Əsrlər boyu 
qanlarında və canlarında yaşa-
yan nankorluğu bu dəfə də gizlə-
də bilmədilər. Onları Azərbaycan 
əsgərinin əlindən almış Rusiyanın 
ünvanına səsləndirmədikləri itti-
hamlar, uydurmadıqları hədyanlar 
qalmadı. Hətta, iş o yerə çatdı ki, 
Moskvada təşkil ediləcək üçtərəfli 
görüşdən də qaçdılar. Bu, təkcə 
nankorluq deyildi. Həm də, şərəf-
sizlik və vicdansızlıq idi. Ermənis-
tan rəhbərliyinin Parisdən gələn 
hansısa vədlərə inanaraq, öz xi-
laskarına şıllaq atmasının bundan 
başqa adı yoxdur. 

Məhz bu səbəblər üzündən də 
Azərbaycan Prezidenti “Biz Qərbi 
Azərbaycandakı torpaqlarımıza 
qayıdacağıq” – deyəndə ermənilə-
rin qaldırdığı vay-şivənə heç kəs 
reaksiya vermək istəmədi. İrəva-
nın axıtdığı göz yaşlarını silmək 
üçün Azərbaycana cavab qaytar-
maq istəyənlər isə əvvəlki banla-
yanların aqibətini yaşayacaqlar. 

Ermənilər bizim torpaqlarımıza 
iddia irəli sürəndə tarixin hansısa 
minilliyində “mövcud olmuş” tiq-
ranların adını çəkir ( onların Laçını 
təhvil verdikləri gün çəkilmiş vide-
oda Tiqranın heykəlini aparmaqla-
rı da görünürdü) , heç bir elmi əsa-
sı olmayan, absurd “dəlil-sübutlar” 
uydururlar. 

Ancaq bizim ortaya 
qoyduğumuz faktlar nəinki 
Azərbaycanda və Ermənistanda, 
hətta regionun bütün ölkələrində 
hamıya məlumdur. Ümummilli 
liderimizin 1997-ci ilin dekabrında 
imzaladığı fərmanda həmin faktlar 
açıq şəkildə göstərilir: “SSRİ 
Nazirlər Sovetinin 1947-ci il 23 

dekabr tarixli 4083 nömrəli və 
1948-ci il 10 mart tarixli 754 nömrəli 
qərarları Azərbaycan xalqına qarşı 
növbəti tarixi cinayət aktı olmuşdur. 
Bu qərarlar əsasında 1948–
1953-cü illərdə yüz əlli mindən 
çox azərbaycanlı Ermənistan 
SSR ərazisindəki dədə-baba 
yurdlarından kütləvi surətdə və 
zorakılıqla sürgün olunmuşdur. 
Adi hüquq normalarına zidd 
olan bu qərarların icrası zamanı 
avtoritar-totalitar rejimin mövcud 
repressiya qaydaları geniş 
tətbiq edilmiş, minlərlə insan, o 
cümlədən qocalar və körpələr ağır 
köçürülmə şəraitinə, kəskin iqlim 

dəyişikliyinə, fiziki sarsıntılara və 
mənəvi genosidə dözməyərək, 
həlak olmuşlar”. 

Heydər Əliyev təəssüflə qeyd 
edirdi ki, 1948–1953-cü illərdə 
azərbaycanlıların Ermənistan 
SSR ərazisindən deportasiyası 
faktı ötən 50 il ərzində lazımın-
ca araşdırılmamış, bu hadisələrə 
hüquqi-siyasi qiymət verilməmiş-
dir.

Biz məmnunuq ki, həmin qiy-
məti Prezident İlham Əliyev verdi. 
Dövlət başçımız məlum görüşdə 
vurğuladı ki, Qərbi azərbaycanlılar 
qanunsuz olaraq dəfələrlə depor-
tasiyaya məruz qalmış toplumdur. 
Onların hüquqları bərpa edilmə-

lidir və onlar öz doğma torpaqla-
rına qayıtmalıdırlar: “Mən bunu 
deyəndə təxmin edirəm, yenə də 
Ermənistanda növbəti dəfə isteri-
ka başlayacaq ki, Azərbaycan gəl-
di bizi işğal etdi və sair. Yox. Biz 
bunu sülh yolu ilə etmək istəyirik. 
Biz hüquqlarımızı sülh yolu ilə tə-
min etmək istəyirik və yenə də 
deyirəm, bütün konvensiyalar bu 
hüququ tanıyır. Ona görə buna nail 
olmaq üçün biz, o cümlədən bey-
nəlxalq müstəvidə daha fəal ol-
malıyıq. Hesab edirəm ki, icmanın 
çox mötəbər bir rəqəmsal platfor-
ması olmalıdır, bir portalı olmalıdır. 
Orada həm tarixi həqiqətlər, həm 
tarixi abidələrimiz, ermənilər tərə-
findən dağıdılan saraylar, məscid-
lər, şəhərlər, Azərbaycan tarixi irsi-
nin silinməsi ilə bağlı olan faktlar 
öz əksini tapmalıdır”. 

Həmin tədbiri, daha doğrusu, 
dövlət başçımızın məlum bəya-
natını mən çox böyük heyrət və 
heyranlıqla qarşıladım. Bu heyrət 
bir xatirə ilə bağlıdır. Söhbət ötən 
əsrin 60-cı illərinin ortalarından 
gedir. Belə ki, 1948-ci ildə Göyçə-

dən məcburən köçürülmüş – biz 
o zaman onlara qaçqın deyirdik – 
soyadaşlarımızdan biri, Mirzəbəyli 
kənd sovetinin sədri işləyən Hey-
dər Əliyevlə atamın dostluq mü-
nasibətləri var idi. Bir dəfə məhz 
bizim həyətdə olan söhbəti də eşit-
mişdim. Heydər müəllim demişdi 
ki, bizim nə zamansa Göyçəyə qa-
yıdacağımıza tamamilə inanıram. 
Mən qayıda bilməsəm də Sabir 
qayıdacaq. Sabir onun oğlu idi. 

Çox illər sonra Prezident 
 İlham Əliyev əminliklə dedi ki, biz 
o torpaqlara qayıdacağıq və bu 
istiqamətdə çox ciddi fəaliyyət 
göstəririk. Onda mən kənd sove-
timizin sədrinin təxminən 55-57 il 
əvvəlki inamına mat qaldım. Hə-
min inam xalqın bütün təmsilçilə-
rinin ürəyində yaşayırmış. 

Sonralar Heydər müəllim dün-
yasını dəyişdi, Sabir müəllim də 
köçüb Gəncəyə getdi. Amma Mir-
zəbəylidə göyçəlilər hələ çoxdur. 
Yolları açıq olsun!

İttifaq MİRZƏBƏYLİ,  
“Xalq qəzeti”

Əfsuslar olsun ki, ermənilər Qarabağdakı kimi, Qərbi 
Azərbaycanda da bizim bütün tarixi, dini abidələrimizi 
yerlə-yeksan ediblər, dağıdıblar, azərbaycanlıların ta-
rixi irsini silmək istəyiblər, ancaq buna nail ola bilmə-
yiblər. Çünki, tarix var, sənədlər var, xəritələr var. Bu 
binada nümayiş etdirilən, XX əsrin əvvəllərinə təsadüf 
edən xəritə bir daha onu göstərir ki, Qərbi Azərbaycan 
tarixi Azərbaycan diyarıdır, şəhərlərin, kəndlərin ad-
ları Azərbaycan mənşəlidir və biz yaxşı bilirik ki, indiki 
Ermənistan ərazisində tarix boyu Azərbaycan xalqı ya-
şayıb.

Prezident İlham Əliyevin Qərbi Azərbaycandan  
olan bir qrup ziyalı ilə görüşdəki çıxışından 

Bakı, 24 dekabr 2022-ci il.

Son iki əsrdə Qafqazda azərbaycanlılara qarşı məqsəd-
yönlü şəkildə həyata keçirilmiş etnik təmizləmə və soyqı-
rımı siyasəti nəticəsində xalqımız ağır məhrumiyyətlərə, 
milli faciə və məşəqqətlərə məruz qalmışdır. Mərhələ-mər-
hələ gerçəkləşdirilən belə qeyri-insani siyasət nəticəsində 
azərbaycanlılar indi Ermənistan adlandırılan ərazidən – 
min illər boyu yaşadıqları öz doğma tarixi-etnik torpaqla-
rından didərgin salınaraq kütləvi qətl və qırğınlara məruz 
qalmış, xalqımıza məxsus minlərlə tarixi-mədəni abidə və 
yaşayış məskəni dağıdılıb viran edilmişdir.

Ulu öndər Heydər Əliyevin “1948–1953-cü illərdə 
azərbaycanlıların Ermənistan SSR ərazisindəki tarixi-etnik 

torpaqlarından kütləvi surətdə deportasiyası haqqında” 
Fərmanının preambulasından 

Bakı şəhəri, 18 dekabr 1997-ci il

Düşünürəm ki, ümummilli liderimizin həmin tarixi fərmanının 
25 illiyinə ən yaxşı töhfə məhz dövlət başçımızın Qərbi 
Azərbaycandan olan ziyalılarla görüşdə nümayiş etdirdiyi qətiyyət 

oldu. Cənab Prezident orada dilə gətirdiyi məqsəd və məramı necə 
əminliklə söylədisə, həmin qətiyyət İrəvan rəhbərliyinin də, onların 
havadarlarının da qulaqlarında bir neçə gün əks-səda verdi. Bəyanat 
Bakıda səsləndirilsə də, ermənilər tamamilə başqa coğrafiyalarda olan 
paytaxtlara zəng etdilər, yalvardılar ki, bizi xilas edin.

Zəngəzur qədim Azərbaycan torpağı, ulu türk yurdudur 
Qədim Azərbaycan torpaqlarında özlərinə isti yuva tapandan sonra 

burada havadarlarının məkrli niyyətinə alət olaraq özlərinə oyuncaq dövlət 
qurmuş xəyanətkar erməni toplumu Azərbaycanın yerdə qalan ərazilərini 
də ələ keçirmək məqsədilə yeni təcavüzkarlığa rəvac verdi. Əvvəla, Qərbi 
Azərbaqycandakı soydaşlarımızın son nəsli də doğma torpaqlarından 
vəhşicəsinə qovuldu. Ardınca düşmən dairələrin hərbi-siyasi dəstəyi ilə 
Azərbaycan ərazisinin 20 faizi işğal edildi.

Azərbaycan dövləti və xalqı 30 il 
ümummilli lider Heydər Əliyevin mü-
naqişəni dinc yolla həll etmək xəttinə 
ümidlə sadiq qalsa da, düşmən xam xə-
yallarla, yeni ərazilər iddiası ilə 2020-ci 
ilin payızında yenidən hərbi güc işlətdi. 
İşğalçı dövlət bu dəfə Prezident İlham 
Əliyevin müdrik rəhbərliyi və məharətli 
sərkədəliyi altında xalqımızın dəmir yum-
ruğuna tuş gəldi.

Bu mövzuda söhbətimizin dava-
mında  Qərbi Azərbaycan İcmasının 
tanınmış ziyalı yetirmələrindən olan 
Bakı Dövlət Universitetinin kafedra 
müdiri, professor İsmayıl Əliyev bil-
dirdi:

– Bəli, bu dəfə düşmən tamamilə ya-
nıldı. Bu dəfə onun qarşısında 30 il əv-
vəlki birliyi pozulmuş, başsız  Azərbaycan 
deyil, lider–xalq–ordu birliyini məh-
təşəm bir gücü dayanmışdı. Azərbaycan 
 2020-ci ildə 44 günlük Vətən Müharibə-
sində şanlı qələbə qazandı. Artıq Cənubi 
Qafqaz regionunda tamamilə yeni vəziy-
yət yarandı. Azərbaycan Prezidenti, Ali 
Baş Komandan İlham Əliyev 30 ilə yaxın 
işğal altında olan torpaqlarımızı hərbi yol-
la yanaşı, apardığı qətiyyətli siyasi, infor-
masiya, iqtisadi qələbələri və nailiyyətləri 
nəticəsində tamamilə heç bir dövlətdən 
kömək istəmədən azad etdi.

 Başda Ali Baş Komandan İlham 
 Əliyev olmaqla Azərbaycan əsgəri-
nin rəşadəti və qəhrəmanlığı, xalqın 
 Prezidentinə inamı, Ali Baş Komandanın 
xalqa güvəni hesabına Ermənistan Or-
dusu döyüş meydanında 44 gün ərzində 
darmadağın olundu. Ermənilər 200 ildə 
görmədikləri ən ağır zərbəni ilk dəfə al-
dılar, erməni ordusu yerlə-yeksan oldu. 

Ermənistanın baş naziri Paşinyan 
məğlub olduqlarını etiraf edərək kapitul-
yasiya aktını qəbul etdi. Amma Azərbay-
can xalqı 30 il ərzində erməni faşistlərinin 
ərazilərimizdə 927 kitabxananın, 60-dan 
çox məscidin, 44 məbədin, 473 tarixi 
abidənin, saray və muzeylərin dağıdılıb, 
eləcə də 40.000 muzey eksponatının qa-
nunsuz olaraq daşınıb aparılmasını və iki 
əsr ərzində ona vurduğu mənəvi zərbəni 
heç vaxt yadından çıxarmayacaqdır.

Lakin düşmən dövlət sülh prosesinə 
əngəl törədir, havadarlarının fitnəsi ilə 
yeni müharibəyə hazırlaşır. Terror-mina 
təxribatları ilə xalqımıza zərbə vurur. Dip-
lomatik hiylələr qurulur. Sərhəd bölgələ-
rində, Xankəndi ətrafında hərbi gərginlik 
davam etdirilir, status davası aparılır.

– II Qarabağ savaşındakı məğlu-
biyyət bütün bunlardan əl çəkmək 
üçün yetərli olmalı idi. Yeni ərazi iddi-
aları, yenə xəyanətkar aksiyalar. Belə 

olanda ermənilərə Azərbycan torpaq-
larında xain qonaqlar olduqlarını niyə 
ucadan xatırlatmayaq?

– Bu vəziyyət müstəqil Azərbaycanın 
memarı, ümummilli lider Heydər Əliyevin 
dediklərini yada salır: “Bundan sonra da 
elə əsərlər yaranmalıdır ki, o əsərlər Er-
mənistanda yerləşən həmin torpaqların 
Azərbaycana məxsus olmasını daim, 
ardıcıl surətdə sübut etsin. Biz bunu et-
məliyik. Biz gələcək nəsillər üçün yol aç-
malıyıq”. Düşmənin azğınlığı o yerə çatdı 
ki, Qərbi Azərbaycan İcması ilə görüşdə 
Prezident İlham Əliyev bütün dünyaya 
bəyan etdi: “Qərbi Azərbaycan bizim tarixi 
torpağımızdır, bunu bir çox tarixi sənəd-
lər təsdiqləyir, tarixi xəritələr təsdiqləyir, 
bizim tariximiz təsdiqləyir. Ancaq əfsus-
lar olsun ki, ermənilər Qarabağdakı kimi, 
Qərbi Azərbaycanda da bizim bütün ta-
rixi, dini abidələrimizi yerlə-yeksan edib-
lər, dağıdıblar, azərbaycanlıların tarixi ir-
sini silmək istəyiblər, ancaq buna nail ola 
bilməyiblər. Çünki tarix var, sənədlər var, 
xəritələr var... İndiki Ermənistan ərazisin-
də tarix boyu Azərbaycan xalqı yaşayıb. 
İndi əsas vəzifə ondan ibarətdir ki, dünya 
ictimaiyyəti də bunu bilsin”.

Mən Qərbi Azərbaycanın Zəngəzur 
mahalında doğulub-böyümüşəm. Cənab 
Prezidentin dediklərini ata-babalarımdan 
eşidib-bilmişəm və çox şeyi də öz göz-
lərimlə görmüşəm. Qədim Azərbaycan 
torpağı olan Zəngəzur yeddi rayondan 
ibarət olub. Onun dörd rayonu: Qafan, 
Gorus, Qarakilsə (Sisiyan), Meğri hazır-
da Ermənistan ərazisində, üç rayon  – 
Zəngilan, Qubadlı, Laçın isə Azərbaycan 
ərazisində yerləşir. Zəngəzurun ümumi 
sahəsi 7 min 892 kvadratkilometr olub. 
2020-ci il Vətən müharibəsində Şərqi 
Zəngəzurun Zəngilan, Qubadlı, Laçın ra-
yonları işğaldan azad olundu.  

Mahalın Qərbi Zəngəzur adlanan, 4 
min 505,5 kvadratkilometr sahəsini əhatə 
edən Qafan, Gorus, Qarakilsə (Sisiyan), 
Meğri rayonları isə 100 ildən artıqdır ki, 
erməni işgalı altındadır. 1920-ci ildə Zən-
gəzurdan qoparılıb daşnaklara verilən 
bu ərazi keçmiş Dağlıq Qarabağın əra-
zisindən 105,5 kvadratkilometr çoxdur. 
 1886-cı ildə Gəncə (Yelizavetpol) qu-
berniyasının Zəngəzur qəzasındakı 326 
kənddən 245-i türk-müsəlman (45,7 faiz 
), yalnız  81-i 1813–1828-ci illər müqa-
vilələrindən sonra bura köçürülən erməni 
kəndi (24,8 faiz)  olmuşdur.

– Zəngəzurı sözündən ad alan zən-
gi tayfası bu ərazinin ən qədim əhalisi-
dir. Bunu kim dana bilər?

– Doğrudur, Zəngəzur adındakı “zən-
gi” leksik vahidi tədqiqatçılara görə, türk 
tayfa adıdır. Türkdilli respublikalarda 

və Azərbaycanın bir çox yer adlarında 
bu oğuz-türk tayfasının izləri yaşayır: 
Zəngiçay, Zəngitəpə, Zəngərik, Zəngi-
şamlı, Zəngənə, Zəngilan, Zəngəran, 
Zəngişalı, Zəngidərə çayı, Zəngibasar, 
Zəngilər, Zəncan, Zəngilli, Zəngi çayı 
və s.  Mahmud Kaşğari, Rəşidəddin, Əb-
dülqazi, A.Bakıxanovun əsərlərində və 
bir çox digər yazılı mənbələrdə 24 Oğuz 
tayfasından biri olan “zəngi”nin adı keçir. 
Zəngi tayfaları Azərbaycan Atabəylər, 
Səfəvilər hakimiyyətlərinin əsas sütunla-
rından biri olub.

Ziya Bünyadovun “Azərbaycan Ata-
bəylər dövləti” kitabında Xəlifə ilə Mosu-
lun çox nüfuzlu atabəyi olmuş Zəngi ara-
sında münasibətlərdən söz açılır: “Xəlifə 
özünün bütün planlarının yerinə yetiril-
məsini Zəngiyə həvalə etdi... Xəlifənin 
müttəfiqləri arasında atabəy Zənginin iş-
tirakı və nüfuzu nəinki müttəfiq əmirlərin 
belə addım atmasına yol vermədi, Sultan 
Zəngini Farsa və onun nahiyələrinə ha-
kim təyin etdi”.

Digər tədqiqatçıların fikrincə isə Zən-
gəzur sözündəki ikinci leksem ərəbcə 
“sur” dağ, daş, divar, qayalıq yer, hasar, 
qala, bürc deməkdir (dilin ahənginə, asan 
tələffüzə görə s-z-yə çevrilib). Bu ad əra-
zinin relyefini düzgün səciyyələndirir – 
yəni zəngilərin yaşadığı dağlıq yer. Zən-
gəzur ərazisindəki adların da bir çoxunda 
sur-zur-zor ifadələri daşlaşıb qalıb. Eyni 
zamanda “zor” sözü Qafqaz və Anadolu 
türklərinin dilində çox yaxşı, böyük, gözəl 
mənasında da gen-bol işlənməkdədir; 
zor yer, zor kişi, zor adam və s. Zəngə-
zur sözünün sonundakı “zur” türk dilində 
“dərə”, “yarğan” mənasını da daşıyır.

Zəngəzurun digər bölgələri Laçın, 
Meğri adlarında da türk tayfalarının izi 
qalıb. Meğri rayonunun Nüvədi kən-
dindəki Qarqar yazıları öz qədimliyi, 
mükəmməlliyi, ümumtürk tarixi üçün əhə-
miyyəti ilə “Orxon-Yenisey” abidələrindən 
geridə qalmırdı. Nüvədi ərazisində yer-
ləşən tarixi Sultan-Səlmə istehkamını, o 
cümlədən Baba Hacı müqəddəs ziyarət-
gahını da tədqiqatçılar Babəkin adı ilə 
əlaqələndirirlər.

– Azərbaycan Xalq Cümhuriyyəti 
dövründə də Zəngəzur Azərbaycan 
ərazisi kimi tanındı. Lakin bolşevik-
lər Azərbaycanı yenidən işğal edən-
dən sonra Zəngəzurun qərb hissəsi 
 ermənilərə bağışlandı.

– Mudros müqaviləsi əsasında 
 Osmanlı qoşunları Azərbaycanı tərk 

 etdikdən sonra ingilislər Azərbaycan 
Xalq Cümhuriyyəti (AXC) tərkibində 
1918–1920-ci illərdə Zəngəzur qəzası da 
daxil olmaqla Şuşa, Cavanşir, Cəbrayıl 
qəzaları əsasında yaradılan Qarabağ ge-
neral-qubernatorluğunu tanıdılar. Amma 
faktik olaraq o vaxt daşnak general And-
ranik Zəngəzuru müsəlman türk və kürd-
lərdən təmizləyib, orada qubernatorluq 
elan etmişdi. Andranik Laçında Sultan 
bəyə biabırçı vəziyyətdə uduzandan 
sonra 1922-ci ildə ABŞ-a sığınmış, 27-
ci ildə ölmüş, Kaliforniya ştatının Fresno 
şəhərində basdırılmış, cəsədi 28-ci ildə 
Parisə, 2000-ci ildə isə Yerevana gətiril-
mişdir.

O vaxt sovet Azərbaycanının rəhbər-
liyində də ermənilər güclü idilər. Nəriman 
Nərimanovun yazdığı kimi, real idarəet-
mə Mirzoyanların əlində idi. Bolşevik 
Rusiyası Azərbaycanın sovet hökuməti 
ilə və tezliklə qurulması gözlənilən Ermə-
nistan sovet hökuməti ilə ikitərəfli sazişlər 
hazırlayırdı. Azərbaycan sovet hökuməti 
bu sazişdə ərazi bütövlüyü məsələsinin 
təmin olunmasına da ümid bəsləyirdi. Er-
məni kommunistləri isə Zəngəzur, Naxçı-
van və Qarabağ məsələsinin öz xeyirlə-
rinə həllini gözləyirdilər.

Belə bir mürəkkəb şəraitdə – Birinci 
Dünya müharibəsindən sonra ən ağır 
zərbələrdən biri də Azərbaycana dəydi. 
Müttəfiq dövlətlər, ardınca da bolşevik 
Rusiyası Anadoluda itirdiklərinin əvəzi-
ni Azərbaycandan çıxaraq, qədim türk 
torpaqlarında yox yerdən Ermənistan 
adlı dövlət yaratdılar. 200 ildən artıq bir 
zamanda müstəqil dövlətçilik ənənələri-
ni itirmiş, xanlıqlara parçalanmış, rusla 
farsın əlində oyun meydanına çevrilmiş 
binəva Azərbaycan torpaqlarının bir his-
səsi bu dəfə Rusiyaya, Ermənistana və 
Gürcüstana bəxşiş edildi.

– Bu qanlı işğal və deportasiya si-
yasəti kütləvi soyqırımı aksiyaları ilə 
müşayiət olunmuşdur.

– Ermənilərin xalqımıza qarşı yönəl-
miş soyqırımı və deportasiya siyasətinin 
ən qanlı səhifələrindən biri də 1919-cu ilin 
dekabr, 1920-ci ilin yanvarında yazılmış-
dır. Əfsuslar olsun ki, bu hadisələrdən bir 
əsr vaxt keçsə də, Azərbaycan xalqı bu 
qanlı faciələrin əsl mahiyyətindən, səbəb 
və nəticəsindən uzun müddət məlumatlı 
olmamışdır.

1920-ci il noyabrın 29-da Ermənis-
tanda (İrəvanda) sovet hakimiyyətinin 
qurulduğu elan olunanda, hələ bölgələr-
də daşnak hökuməti tam süqut etmə-
mişdi. Zəngəzurun Ermənistana veril-
məsi 1920-ci il noyabrın 30-da keçirilən 
Azərbaycan K(b)P MK Siyasi və Təşkilat 
bürolarının birgə iclasının qəbul etdiyi 
qərarı ilə həll olundu. Qərarda Zəngə-
zurun Ermənistana verilməsi üçün Azər-
baycanın Zəngəzur bölgəsi 2 yerə: Qərbi 
Zəngəzur və Şərqi Zəngəzura bölündü. 
Bu birgə iclasın qəbul etdiyi “tarixi” qə-
rara aydınlıq gətirmək üçün orada işti-
rak edənlərin tərkibini də bilmək maraqlı 
olardı: Q.Orconikidze, Sarkis (S.Ter-Da-

nielyan), Y.Stasova, Q.Kaminski, N.Nəri-
manov, Ə.Qarayev, M.Hüseynov.

Bu tarixi özbaşınalıq barədə ümum-
milli lider Heydər Əliyev demişdir: “XX 
əsrin 20-ci illərində yeni sovet haki-
miyyəti təzə qurulan zaman Qafqazda 
respublikanın sərhədləri yaranarkən 
Azərbaycana qarşı ədalətsizlik edilib-
dir. Azərbaycanın qədim torpaqları olan 
Zəngəzur mahalı və başqaları Ermənis-
tana verilibdir. Bununla əlaqədar Zən-
gəzurun Araz çayı sahilində olan, qədim 
Azərbaycan torpağı olan Meğri rayonu 
da Ermənistana verilibdir. Beləliklə, bö-
yük Azərbaycan ilə onun ayrılmaz his-
səsi olan Naxçıvan arasında coğrafi 
 nöqteyi-nəzərdən müəyyən çətinliklər 
yaranıbdır”.

– Tarixə nəzər saldıqda görürük ki, 
XVIII əsrdə Zəngəzur mahalının ərazi-
sinin böyük hissəsi Qarabağ xanlığı-
nın, bir hissəsi isə Naxçıvan və İrəvan 
xanlıqlarının, Çar Rusiyası dövründə 
isə o, Gəncə (Yelizavetpol) quberniya-
sının tərkibində olubdur.

– Üstəlik, 1918–1920-ci illərdə Zən-
gəzur Azərbaycan Xalq Cümhuriyyətinin 
ərazisi kimi Şuşa, Cavanşir, Cəbrayıl 
qəzaları ilə birlikdə Qarabağ general-qu-
bernatorluğuna daxil idi. 1920-ci ilin 28 
aprelində Azərbaycanda sovet hakimiy-
yətinin qurulandan sonra isə Zəngəzur 
Azərbaycanın tərkib hissəsi kimi ayrıca 
inzibati bölgə – qəza olub.

Daha qədim tarixə getsək, görərik 
ki, Zəngəzur Cavidan, Cavanşir, Babək 
dövründə xürrəmilər hərəkatının, ərəb-
lərə qarşı savaşların əsas mərkəzi, 30 
ildən artıq sürən qanlı döyüşlərin mə-
kanına çevrilibdir. Ərəblər məhz Cənubi 
Azərbaycan – Naxçıvan-Biçənək – Go-
rus – Laçın – Bərdə istiqaməti ilə hərəkət 
edərək o vaxt Alban, Arran adlanan Şi-
mali Azərbaycanı zəbt ediblər. Qafqaz 
Albaniyasının tərkibində mövcud olmuş 
Sünik  knyazlığı da əsasən Zəngəzurun 
Qarakilsə (Sisiyan) və Gorus bölgələrini 
əhatə edib.

Dünyanın ermənipərəst kəsimi Fran-
sa başda, İran ayaqda olmaqla Qaraba-
ğın dağlıq hissəsində ikinci erməni dövlə-
tinin yaradılması üçün min bir hoqqadan 
çıxdılar və bu gün də həmin düşmənçi-
liyi davam etdrirlər. Görəsən, bu “haqq 
aşiqləri”ni son 115 ildə indi Ermənistan 
adlanan əzəli yurdumuzdan qovulan mil-
yondan artıq soydaşımızın, o cümlədən 
1988-1993-cü illərdə Ermənistandan qo-
vulmuş 250 mindən cox azərbaycanlının  
(indi 400 mindən çox) azərbaycanlıların 
taleyi niyə maraqlandırmır? Qoy heç ma-
raqlandırmasın da. Biz Prezident İlham 
Əliyevin bəyan etdiyi kimi, sülh axtarışları 
ilə, dinc yollarla, ədalət prinsipləri ilə əzəli 
torpaqlarımıza, nəyin bahasına olursa-ol-
sun, qayıdacağıq.

Söhbəti hazırladı:  
Tahir AYDINOĞLU,  

